
Kgalekgale, Tlou e be e le kgosi ya diphoofolo
ka moka. Tlou e be e fela pelo kudu.

Diphoofolo ka moka di be di tShaba Tlou.

LentSu le tee go tSwa go Tlou le be le t§hosa
diphoofolo ka moka.

Nakong yeo, Tlou e be e se nale mmele
wo mogolo.

Mmele wa yona o be o lekanetse gabotse.
O be o lekana le wa tau.

Mosong wo mongwe le wo mongwe,
diphoofolo ka moka di be di eya go tsoma
dijo tSeo di flogo di ja.

Bjalo ka diphoofolo ka moka, Tlou le yona e ile
ya ya go yo nyaka dijo mmogo go ja le ba lapa
la yona. Go be go dula go na le dijo tSe ntSi
ntlong ya yona, gomme go sa hlokege selo.

LetSatsi le lengwe Tlou ya thoma go tSwafa.
Ya ipotsa ya re:

“Ke kgosi ya diphoofolo ka moka, gomme ke ya
go tsoma dijo bjalo ka diphoofolo tSe dingwe.

Se se swanetSe go fihla mafelelong.
Diphoofolo ka moka di swanetse go
ntlisetsa dijo mo ntlong ya ka.”






Tlou ya thoma go lemoga gore ge e ka se tle
ka leano ka pela yona mmogo le bana ba yona
di tla hwa ka tlala, gobane e ile ya thoma go
tSwafa kudu.

Tlou ya napa ya loga leano. Ya itshega
gomme ya kwagala e re:

“Wa bona leano la ka le tla netefatsa gore
ga ke ye go tsoma sebaka se setelele.”

Tlou ya thoma go bitsa Mmutla, moSomedi
wa yona.






Mmutla wa tla pele ga Tlou wa re:
“Ke nna yo kgosi ya ka, nka go thusa bjang
lehono?”

Mmutla o be o tShaba Tlou. Ge o be o dirile
phoso, Tlou e be e tla o soba ditsebe go fihlela
ge o etSwa madi.

“Go tlo ba le tlala mo mmusong wo, re ka se
be le dipula nako ye telele; ga go na seo se
tla golago.

Diphoofolo ka moka di swanetse go tlisa dijo
ntlong ya ka gore ke di boloke ka ntlong ya ka,”
ya realo ka lentSu la godimo.

“Ke eng seo o nyakago gore ke go direle sona
kgosi ya ka?”






“O ntheeletSe gabotse Mmutla. Ke a tseba gore
ditsebe t5a gago ga di kgone go kwa gabotse.
Ge o ka dira phoSo, re tla fapana kudu.”

“Ke go kwa gabotse Kgosi. Nka se dire phoso.”

“Ke tla boa ka pela ke a go tshepisa,” Mmutla
wa realo ge o kitima.

“Baagisane, kgosi ya rena, Tlou e re go tloga
gosasaq, re swanetse go isa dijo tSa rena
ntlong ya gagwe ka lebaka la gore tlala le
komelelo di batametse, gomme o nyaka
gore re bolokela dijo.”



Mmutla wa kitimela gohle mmusong wa
Tlou, go yo begela diphoofolo ka moka ka
ga molaetsa wa bona go tSwa go kgosi.

Thutlwa ya re: “Sepela o yo
botSa kgosi ya gago gore
nna nka se bolawe ke tlalg,
mehlare e tletSe gohle.”

"Ke dumelelana le
wena Thutlwa,”
gwa realo Phukubije.




“Ke mehlolo ruril Kgosi
ye e a tshwenya. Re ka
ipolokela dijo tSa rena
gabonolo magaeng a
rena.” Phiri ya realo ka
pefelo.

“Le nna ke dumelelana
le wena mogweraq, re ka
ipolokela dijo tSa rena.”
Tshepe ya realo.

“Nka se dire seo, ga ke
ye moo,” Tau yarealo e
tSwela pele go ja nama
ya yona.







MatSatsinyana a se makae, ntlo ya Tlou ke
ge e tletSe ka dijo. Leano la yona le Somile.

Ya thoma go ja sengwe le sengwe seo e
bego e se rata; e ka ba nama, seenywaq,
merogo gomme, ya nwa sengwe le sengwe
seo e bego e se rata.

Ntle le go lemoga, mmele wa Tlou wa thoma
go ba wo mogolo le wo mogolo ka saese.
Maoto a yona le ditsebe tSa thoma go gola
kudu ka potlako.






Tlou ya lemoga gore e dirile pho$o gomme,
ya fela e itShidulla go netefatsa gore mmele
Wwa yona ga o oketSege ka saese.

Le ge go be go le bjalo, mmele wa yona wa
no tSwela pele go gola ka saese.

Tlou ya kwagala e ipotsa e re:
“Ke dirile phoso ye kgolo, bjale ke swanetSe go
no ja mahlare gomme; ke emise ka go ja tSohle
gore saese ya mmele wa ka e fokotsege.”

Tlou e be e itshola eupsa ka maswabi,
go be go Setse go senyegile.

Mmutla o be o kgona go bona gore go nale
seo se sa sepelego gabotse ka kgosi ya ona.
Wa kwagala o e botsisa:

“Kgosi ya ka, ga o ikwe gabotse?”

“O mpona ke lwala? Mmutlqg, o se ke wa
mpefedisa. Na ga o na moSomo wo o ka
o dirago mo ntlong?”

“Aowa Kgosi ya ka, e no ba gore ke bona mmele
wa gago o golela pele le pele letsatsi le lengwe
le le lengwe.” Mmutla wa realo.

“Nka go thusa ka sehlare sa go fokotsa mmele,
se tloga se Soma kudu,” Mmutla wa realo o
sega ka sephiring.

“Ga se ka re ke hloka thuso ya gago Mmutlq,
o0 a nkwa?”

“Nka go fa sehlare ge fela o ka mpha se ke
se nyakago.” Mmutla wa realo o nyaka go
lahletsa Tlou.

Ka pefelo Tlou wa re: “Tloga go nnaq, ke tla
go bolaya bjale. Wo ke mmele wa ka, ga ke
tsebe gore o reng o tshwenyega ka wona.”

“Ke be ke no kgopela gore o ntire Kgosi
kgwedinyana e tee feela ge o le gare o sa
nwa dihlare, go fokotSa mmele wa gago.”

“Seo se ka se direge,” Tlou ya leka go goga
Mmutla gomme, Mmutla wa tshelela kgole.

“O ka se ntshware, gopola, saese ya mmele
wa gago e oketSegile kudu.” Mmutla wa sega.

“O swinegile Tlou ka gore o a tSwafa.

ltebelele gore o bjang,” Mmutla wa tSwela
pele go kwera Tlou.

Tlou ya ikhomolela ka gobane e be e lemogile
gore ga go se e ka se dirago ntle le go ja
mabhlare. E be e gopola gore go dira seo go
tla fokotSa saese ya mmele wa yona.

Ka maswabi, go fihlela lehono, saese ya
mmele wa yona ga se ya fokotSega.

